
 

Uttanríkis- og vinnumálaráðið 

 

 

Dagfesting:  25. juni 2025 

Mál nr.: 25/14235 

Málsviðgjørt: RNA 

Ummælistíð: Skrivið frá/til 

Uppskot til 

 

Kunngerð um broyting í kunngerð um stovnan og sjúkufyribyrgjandi rakstur av 

alibrúkum   

(broyting í hvussu rúmmálið verður roknað) 

 

 

§ 1 

 

Í kunngerð nr. 80 frá 14. juni 2019 um 

stovnan og sjúkufyribyrgjandi rakstur av 

alibrúkum, sum broytt við kunngerð nr. 

104 frá 22. oktober 2024, kunngerð nr. 21 

frá 3. apríl 2024 og kunngerð nr. 123 frá 

27. november 2023, verður henda broyting 

gjørd: 

 

 

1. Í § 61 verður aftan á stk. 5 sum nýtt 

stk. 6 sett: 

 

"Stk. 6. Uttan mun til ásetingarnar í stk. 

3-5 um fiskatættleika á alistøðum á 

sjónum kann rúmmálið verða roknað 

soleiðis, at tað fevnir um tað økið, sum 

fiskurin kann flyta seg í, t.e. eisini 

niður um blýlinjuna. Hetta er kortini 

treytað av, at fiskatættleikin er 

lívfrøðiliga og tøkniliga ráðiligur og 

ikki hægri enn, at best hóskandi 

vatnparametrar framhaldandi kunnu 

haldast, og at trivnaðurin hjá fiskinum 

ikki verður neiliga ávirkaður. 

Ásetingin í stk. 2 er somuleiðis 

galdandi, um rúmmálið verður roknað 

á henda hátt.” 

 

§ 2 

 

Henda kunngerð kemur í gildi dagin eftir, 

at hon er kunngjørd. 

